
	1. Նախագծի 1-ին կետով նախատեսվում է թույլատրել Հայաստանի Հանրապետության պետական եկամուտների կոմիտեին 2023 թվականի հունիսի 20-ին կնքված թիվ ՊԵԿ-ՀՄԱ-ԱՇՁԲ-23/2 ծածկագրով գնման պայմանագրի շրջանակներում կնքել համաձայնագիր՝ տրամադրելով պայմանագրի գնի մինչև քառասունչորս տոկոսի չափով կանխավճար առանց կանխավճարի ապահովման՝ չկիրառելով Հայաստանի Հանրապետության կառավարության 2017 թվականի մայիսի 4-ի N 526-Ն որոշմամբ հաստատված կարգի 32-րդ կետի 5-րդ ենթակետի, 56-րդ կետի 6-րդ ենթակետի, 71-րդ կետի 1-ին ենթակետի <<զ>> պարբերության պահանջները։
Նախագծի նախաբանում հղում է կատարված ՀՀ կառավարության 2017 թվականի մայիսի 4-ի թիվ 526-Ն որոշմամբ հաստատված հավելվածի 3-րդ կետին: Այս առումով նկատի ունենալով, որ պատվիրատուի կողմից կանխավճարի տրամադրման և կանխավճարի ապահովման վերաբերյալ պահանջը նախատեսված է «Գնումների մասին» օրենքով, իսկ ՀՀ կառավարության 2017 թվականի մայիսի 4-ի թիվ 526-Ն որոշմամբ հաստատված հավելվածի 3-րդ կետով նախատեսված գնման գործընթացի առանձնահատկություննեը չեն վերաբերում այն դեպքերին, երբ պայմանը (պայմանները) սահմանված է օրենքով կամ բխում է օրենքի պահանջից՝ անհրաժեշտ է վերանայել նախագծով նախատեսված կարգավորումները:
Մասնավորապես՝ «Գնումների մասին» օրենքի 35-րդ հոդվածի 3-րդ մասի համաձայն՝ Պայմանագրով պատվիրատուի կողմից կանխավճար հատկացվելու պայման նախատեսվելու դեպքում ընտրված մասնակիցը ներկայացնում է նաև կանխավճարի ապահովում` կանխավճարի չափով, բանկային երաշխիքի ձևով:






2. Նախագծի 2-րդ կետով նախատեսված ուժի մեջ մտնելու ժամկետի վերաբերյալ կարգավորումներն անհրաժեշտ է հանել՝ նկատի ունենալով «Նորմատիվ իրավական ակտերի մասին» օրենքի 23-րդ հոդվածի 6-րդ մասի պահանջները, որոնց համաձայն՝ անհատական իրավական ակտն ուժի մեջ է մտնում այդ ակտի ընդունման մասին այն անձանց առձեռն կամ օրենքով սահմանված այլ կարգով պատշաճ իրազեկելու օրվան հաջորդող օրվանից, որոնց ուղղված է ակտը, եթե օրենքով այլ կարգ սահմանված չէ:
	1. Չի ընդունվել 
Համաձայն ՀՀ կառավարության 04.05.2017թ. N 526-Ն որոշմամբ հաստատված կարգի (այսուհետ` Կարգ) 1-ին կետի՝ նույն կարգով կարգավորվում են «Գնումների մասին» Հայաստանի Հանրապետության օրենքի (այսուհետ` Օրենք) 5-րդ հոդվածի 1-ին մասով նախատեսված` գնումների պլանավորման, գնման առարկայի բնութագրերի հաստատման, գնումների նախնական հսկողության, պայմանագրերի կատարման, կառավարման և ֆինանսավորման, գնահատող հանձնաժողովի կազմավորման և գործունեության, օրենքով նախատեսված գնում կատարելու ընթացակարգերի կիրարկման կարգի և դրանց առանձնահատկությունների հետ կապված հարաբերությունները:
Կանխավճարի տրամադրման և կանխավճարի ապահովման վերաբերյալ պահանջը նախատեսված է «Գնումների մասին» օրենքով, սակայն դրա տրամադրման չափի և պայմանների վերաբերյալ դրույթները նախատեսված են Կարգով:
Դրա մասին են վկայում Կարգի 71-րդ կետի 3-րդ կետի ա. ենթակետի պահանջները՝ հայտի, ինչպես նաև որակավորման և պայմանագրի ապահովումներ չի ներկայացնում, իսկ կանխավճարի ապահովում ներկայացնում է հրավերով նախատեսված դեպքում, այսինքն՝ եթե հրավերով կանխավճարի ապահովման ներկայացման պահանջ չլինի կարող է և չբերել:
Միևնույն ժամանակ հայտնում ենք, որ առկա են նաև կառավարության համապատասխան որոշումներ առանց կանխավճարի ապահովման կանխավճար տրամադրելու (ՀՀ կառավարության 01.08.2019թ. 980-Ն, 08.08.2019թ. 1020-Ն, 03.102019թ. 1329-Ն) : 


2. Ընդունվել է:
 Նախագծում կատարվել է փոփոխություն։

	ՀՀ ֆինանսների նախարարություն

